
UVOD 
 
 
Kriminalitet je društvena pojava koja podrazumijeva ukupnost krivičnih djela na određenom 
prostoru za određeno vrijeme. Migracija podrazumijeva kretanje stanovništva iz jednog 
sociokulturnog ambijenta u drugi, iz jedne države u drugu.  
 
Ova dva pojma su usko povezana, jer kretanje stanovništa iz jednog u drugo okruženje može 
da izazove pojavu kriminalnog ponašanja. To je izazvano kako kulturnim tako i običajnim 
normama i moralima, drugim riječima pojedinac odlazi iz svog okruženja gdje je moralne i 
kulturne standarde prihvatio, i dolazi u novu sredinu u kojoj se susreće sa novim načinom 
ponašanja. 
 
Tema mog seminarskog rada je: „Migracija i kriminalitet“. Ovaj rad se sastoji iz tri dijela. U 
prvom djelo je detaljno opisan pojam kriminaliteta. Takođe su navedene definicije 
kriminaliteta sa pravnog i sociloškog stajališta. 
 
Drugi dio se odnosi na uticaj socioloških faktora na kriminalitet. Ti faktori su: ekonomska 
kriza, siromaštvo, bogatstvo, nezaposlenost i migracija. Svaki od ovih faktora je važan na svoj 
način, i u određenoj mjeri utiče na pojavu kriminaliteta. 
 
Treći dio se odnosi na povezanost migracije sa međunarodnim kriminalom. U ovom dijelu su 
posebno istaknuti ishodi migracije kao što su trgovanje ljudima, trgovanje ljudskim organima 
i drugi oblici. 
 
U ovom kratkom izlaganju, koje je pred vama, nadam se da sam uspio barem malo da 
dotaknem temu mog seminarskog i na neki način iznesem pojam migracije kao problem. 

1. Pojam i definisanje kriminaliteta 
 
 
Kriminologija je jedna od rijetkih nauka gdje postoje suprostavljeni stavovi i različite 
koncepcije o samom pojmu.  Naziv kriminologija preuzet je iz različitih jezika, a to su: 
crimen-zločin (latinska riječ), i logos-nauka (od grčke riječi). 
 
Kriminologija spada u mlade naučne discipline jer se primjenjuje tek od 19. vijeka. Njen 
razvoj se iskazao sa razvojem ostalih nauka kao što su: socijologija, statistika, psihologija i 
slično. 
 
Jedna od definicija kriminologije je da je ona samostalna nauka koja, koristeći saznanja i 
istraživačke postupke nauke o čovjeku i društvu, empirijski proučava kriminalni fenomen tj. 
zločin, njegovog izvršioca i žrtvu, kriminalitet i način na koji društvo reaguje na kriminalno 
ponašanje. 
 
 
1.1. Pojam kriminaliteta 
 
Kriminalitet je društvena pojava koja podrazumijeva ukupnost krivičnih djela ili zločina na 
određenom prostoru i u određeno vrijeme.  Za razliku od zločina, on je masovna pojava i 
najčešće se dijeli na primarni i sekundarni kriminalitet.  
 
Primarni kriminalitet je vršenje kažnjivog djela prvi put, koji je prouzrokovan djelovanjem 
različitih društvenih i psihičkih činilaca, a sekundarni kriminalitet je ponovno vršenje djela 
gdje uticaj ima i proces socijalne kontrole.  
 
Kriminalitet predstavlja negativnu društvenu pojava, koja nepovoljno utiče i na društvo i na 
čovjeka kao pojedinca. 
 
Smatra se da kriminalitet ima dva lica i to: kao totalitet delinkvencije i kao pojedinačni akt, 
pri čemu je potrebno poznavati obje dimenzije da bi se razumio ovaj fenomen. Drugim 
riječima, da bi se razumio kriminalitet u cjelini potrebno je izučavati pojedinačne slučajeve 
kriminaliteta.  
 
Ovaj dvodimenzijalan pristup zahtijeva saradnju mnogih nauka kao što su: kriminalna 
socijologija, opšta socijologija, biologija, psihologija, psihopatologija i mnoge druge. 
 
Kriminalitet je pojava koja je određena pravom. Svaka država u svom zakonodavstvu ima 
određen broj zabranjenih ponašanja, kvantitativnu i kvalitativnu dimenziju kriminalizacije. U 
novije vrijeme države nisu u potpunosti krivičnopravno suverene u uređivanju svog krivičnog 
zakonodavstva.  
 
Postoje određeni oblici kriminalnog ponašanja koji ne ugrožavaju samo jednu zemlju nego 
cijelu međunarodnu zajednicu. Primjeri za to su genocid, ratni zločini upotrijebljeni protiv 
civilnog stanovništa, ranjenika i zarobljenih lica itd. 

